
алі  старшыня  Магілёўскай  абласной  Рады 
  Партыі  БНФ   Рыгор  Кастусёў  прапанаваў 
паехаць  у Гародню,  каб падтрымаць Аляк- 

сандра  Мілінкевіча,  я,  не вагаючыся,  згадзіўся. 
Бо назіраючы з брылеўскіх даляў за тым, як Ана- 

 толь Лябедзька  і  Кº 
 руйнуюць    згоду   і  
 паразуменне ў дэма- 
 кратычных  плынях, 
 зразумеў,  што  паві- 
 нен   з’явіцца   нейкі  
 новы   фактар   бела- 
 рускай палітыкі - са- 
 мастойны  і  не пад- 
 парадкаваны  дамо- 
 вам,  якія не выкон- 
  ваюцца.  І менавіта 

Аляксандр Мілінкевіч як раз прэтэндуе на гэтую 
ролю  -  прайшоўшы  загартоўку  пасля мінулага 
Кангрэса дэмакратычных сіл  і атрымаўшы еўра- 
пейскую вядомасць. 
     Сказана - зроблена. І вось надышоў цёплы су-
ботні ранак 19 траўня. Тапчуся каля аўтобуснага 
прыпынку  на  праспекце  Міру насупраць “Зала- 

 
 

той рыбкі”.  Над галавой  - шыльда крамы джын- 
савага адзення  з  радаснай для беларускага вока 
бел-чырвона-белай сімволікай (!). З’яўляецца пе- 
хатой (!!) Віталь Васількоў  і з сумам распавядае, 
што  на  працягу  года вось так  і будзе шпацыра- 
ваць,  бо ДАІшнікі  адабралі  правы.  Пад’язджае 
белы “бусік”, грузімся, па дарозе забіраем Зміце- 
ра Салаўёва, Аляксандра Сілкова, Рыгора, Галіну 
і Кацярыну Кастусёвых і імкліва ляцім у мінскім 
накірунку.  
     Заехаўшы ў сталіцу, разышліся ў розныя бакі: 
Кастусёвы і Салаўёў на паседжанне Сойму БНФ, 
а  мы з Васільковым  нетаропка зніклі на мінскіх 
абсягах. Не паспелі адысці ад Управы, як раптам 
перад намі з’явіўся чаравек у скуранцы  і з відэа- 
камерай на плячы.  Мы  выходзім  на вуліцу Каз- 
лова  да  Дома  мастацтваў  -  і  той  аператар  бя- 
жыць праз двор за намі следам. Можа, нейкае кі- 
но здымалі, магчыма дзесьці вяселле павінна бы- 
ло вытаркнуцца,  але Віталь вельмі ўважліва пас- 

 тавіўся   да  гэтага   
 з’яўлення… 
     Прайшліся праз 
 парк  імя  Горкага.  
 Падхарчаваліся   і  
 папілі  піва ў кафэ  
 насупраць  будын- 
 ку КДБ. І ідучы па 
 праспекту, гамані- 
 лі. І адразу адчула- 
 ся,  што Васількоў  
 вельмі   добра   ву- 

  
  чыўся ў польскім універсітэце,  і  толькі што ат- 
  рыманы  “чырвоны” дыплом  -  у надзейных ру- 
  ках.  
       І  тут па тэлефоне прыйшла звестка,  што Ры- 
  гору  Кастусёву зрабілася дрэнна на паседжанні 
  Сойму  і яго з падазрэннем на апендыцыт забра- 
  ла “Хуткая”. Потым падазрэнне падцвердзілася, 
  Рыгору  зрабілі  аперацыю,  але  менавіта ў гэты 
  момант  наша магілёўская каманда адразу паме- 
  нела на тры чалавекі:  усе Кастусёвы засталіся ў  
  Мінску.  Праўда,  свабодных месцаў не застало- 
  ся:  да  нас далучыліся вядомыя партыйцы  - бэ- 
  нээфаўцы Алесь Міхалевіч і Ігар Лялькоў,  а та- 
  ксама  кіраўнік Партыі свабоды  і прагрэсу Ўла-   
  дзімір Навасяд. 
       Не   паспелі   ад’ехаць   ад  
  Мінску  - ДАІшнік палкай за- 
  махаў.  Адразу думка: усё, да- 
  ездзіліся… Але ў акно вельмі 
  дабрадушна прагучала: “Хло- 
  пцы, ці памяняеце пяцьдзесят 
  тысячаў?” Весела памянялі   -    
  і зноў дарога.  І краявіды род-    
  най  Беларусі,  як  заўсёды мі-  
  лагучна  і  радасна, паклаліся  
  на  сэрцы...  

Рыгор КАСТУСЁЎ 

Пільны позірк Віталя ВАСІЛЬКОВА. 

      Першым, каго мы ўбачылі ў Гародні, быў Ан- 
дрэй Кусельчук. У яго вельмі выразны твар, і на- 
пісана там было так: “Ну, адкуль вы на маю гала- 
ву?  І  навошта мне такое пакаранне?” Паведаміў  
нам  апошнюю гарадзенскую інфармацыю:  “Тут  
у  нас  сёння  інаугурацыя   новага  губернатара - 
Дзмітрыя  Лукашэнкі.  Міліцыі нагналі…”    Мы, 
пачуўшы такое, ціха самлелі, а Андрэй павёз нас 
заблытанымі партызанскімі сцежкамі ў нейкі ля- 
сны  піянерскі  лагер.    І  папярэдзіў,  што  сюды 
адусюль едуць закаханыя,  і  калі мы нешта гэта- 
кае  ўбачым,  то  палохацца не трэба.  Пайшоў,  і 
праз некалькі хвілін выйшаў з жалобным тварам: 
“Ну, дамовіліся ж! А тут нейкія менчукі на аўто- 
бусе  -  і  ім  аддалі нашыя нумары!  Прапанавалі, 
праўда,  два пакоі па чатыры ложка.  Восем чала- 
век могуць застацца. Хто застаецца?”  Віталь Ва- 
сількоў  па  старой разведчыцкай звычцы моўчкі 
пайшоў глядзець, вярнуўся і кажа: “Там такія ма- 
трацы,  што  да  раніцы  можна ад  іх цяжарнымі   
зрабіцца”.    Кусельчук,  пачуўшы  гэтае  рэзюмэ, 
цяжка ўздыхнуў,  і мы зноўку праз лясны гушчар 
падаліся ў бок горада. Праязджаючы міма гатэлю    

  “Беларусь”, 
  зазірнулі   і 
  там знайшлі- 
  ся     свабод- 
  ныя нумары. 
  Негледзячы 

 
 

 

на  такі  аптымістычны  гатэльны транспарант,  у 
нас  адразу забралі пашпарты.  Зміцеру Салаўёву 
зрабілася дзіўна ад такога падыходу, але ён адра- 
зу атрымаў адлуп: “У нас пагранічны горад! Калі 
затрымаюць, пакажаце гатэльны пропуск!  І нао- 
гул  - у нас учора з’ехалі кліенты і ручнік скралі! 
А калі куды тэлефанаваць будзеце - мы ж у паш- 
парт павінны ўкласці рахунак за размовы!”... Так 
і  засталіся  мы  без  асноўнага свайго дакумента. 
Дарэчы,  і  тэлефона ў нумары не знайшлі.  
     Гатэльчык паказаўся даволі неахайным  - з па- 
фарбаванымі  ў  зялёны  колер  шчарбатымі сцен- 
камі  і  шмат  чаго  пабачыўшымі  на  сваім  вяку 
дзвярыма.  Але  гэта  было  намнога  лепей,  чым  
тыя чорныя матрацы ў лесе... 
     Раніцой,  паснедаўшы  і  атрымаўшы  ў якасці 
рэшты  слоік  з  марынаванымі агуркамі,  паехалі 
да  будынку  былой  тытунёвай фабрыкі, дзе мес- 
ціцца  гарадзенскае  Таварыства беларускай шко- 
лы.  Там ужо гуў рой дэлегатаў і шпарка ішла рэ- 
гістрацыя. У 9.00 з’явіўся Аляксандр Мілінкевіч, 
і  пачаўся сход.     

       Вядучы  сходу  Віктар  Карніенка  паведаміў,  
што  спачатку плануецца правесці агульную дыс- 
кусію, а потым будзе галасаванне па статуту і ін- 
шым пытанням  -  у  адпаведнасці з юрыдычнымі 
нормамі. У гэты момант  з’явіўся капітан міліцыі 
і паведаміў, што будынак замініраваны.  У  адказ 
пачуўся рогат, якога я зроду не чуў, пляск у дало- 
ні  і  воклічы:  “Прыдумайце  што-небудзь больш 
арыгінальнае!”  і  “Дзе ваш афіцэрскі гонар?” Мі- 
ліцыянт  крутнуўся  і, бегучы  да выхаду,  паведа- 
міў  у  рацыю:  “У памяшканні больш за сто чала- 
век,  і яны не хочуць выходзіць!”  І знік. 
      Слова  папрасіў  Мілінкевіч і акрэсліў прабле- 
матыку  ўзнікаючага  Руху  “За  Свабоду”.    Свае  

 меркаванні     выказаў 
 Уладзімір  Навасяд. У 
 гэты  час  ля   ўваходу 
 гучна    галасіла   мілі- 
 цэйская рацыя, і нехта 
 з  прысутных  зачыніў  
 дзверы на замок. Праз 
 хвіліну ў дзверы пача- 
 лі  грукацець.  Васіль- 
 коў, дачакаўшыся кан- 
 ца  прамовы Навасяда, 

 прапанаваў    
 памяняць 
 месцамі   
 павестку  
 дня:  спа- 
 чатку гала- 
 саванне,  а   
 потым дыс- 
 кусія  -  у 
 сувязі   з   

  форсма- 
 жорнымі   

 абставінамі.   Прысутныя  адразу  згадзіліся   -  і, 
 здаецца,  з’явіўся новы  рэкорд, варты Гінэса:  не  
 больш  чым  за  15 хвілін  быў створаны усебела- 
 рускі Рух “За Свабоду”. Патрэбныя фармальнас-   
 ці былі выкананы.  І ўсё гэта праходзіла пад няс-  
 пынны  грукат у дзверы.   Нешта красамоўна па- 

Іна КУЛЕЙ 

Віталь ВАСІЛЬКОЎ і Зміцер САЛАЎЁЎ 

чаў казаць Юрась Губарэвіч, але з-за  грукату ні- 
хто  нічога  дакладна  не  пачуў.   Урэшце дзверы 

адчынілі, і на 
парозе з’явіў- 
ся  ажно пад- 
палкоўнік мі- 
ліцыі:    “Вы  
будзеце    вы- 
ходзіць?” Не- 
хта  ў  цывільным даволі дружалюбна паведаміў, 
што  яны атрымалі тэлефанаванне наконт мініра- 
равання  будынку,  і,  калі ласка,  выходзьце.  Тут  
жа  ўсіх  знялі  на  відэакамеру  і папрасілі не зат- 
рымліваццы на верхняй пляцоўцы. Уздоўж зыхо- 
зыходзячых дзелавіта прабегла аўчарка - і вышук 
бомбы пачаўся. 
     А  ўнізе,  побач  з дарослымі, стаялі нейкія па-
святочнаму прыбраныя дзеці,  -  потым высветлі- 
лася,  што  ў  гэтым будынку яны здавалі іспыты 

па  польскай мове.  Заадно з дзяцьмі эвакуіравалі 
палову  суседняга  будынку польскага консульст- 
ва,  -  і  праз  15 хвілін  польскае Міністэрства за- 
 межных спраў выказала рашучы пратэст. І амаль 
 адразу  ўся  інфармацыя з’явілася на сайце Бела- 
 рускай  службы  “Радыё “Свабода”.  Адным сло- 
 вам,  гарадзенскія ўлады зра-   
 білі  ўсё ад іх магчымае,  каб  
 мага  больш народу даведалі- 
 ся  пра  гэты ўстаноўчы сход.   
 Відаць, дапякло начальнікам. 
        Праз некаторы час прый- 
 шоў  Аляксандр Мілінкевіч і 
 выказаўся наконт усяго,  што 
 адбываецца.  Тут  да яго пад- 
 бегла ўнучка Маша - і адразу 
 апынулася  ў  надзейных дзе- 
 давых руках.  А мне  чамусь- 
 ці   ўспомнілася   неўміручая   
 постаць салдата-вызваліцеля 
 ў  берлінскім  Трэптаў-парку. 

 І  захацелася  падысці,  каб  паціснуць руку гэта- 
 му мужнаму беларусу.  Што я і зрабіў.  А Зміцер  
 Салаўёў гэты момант зафіксаваў у гісторыі… 
      Што хочацца сказаць?  Мілінкевіч рухаецца ў 
 правільным  накірунку.   Распацаваная  стратэгія  
 Руху “За Свабоду”  -  сумленны і без сюсюкання  
 погляд на нашыя рэаліі. Мы, магілёўцы, павінны 
 зрабіць  свой   інтэлектуальны,  арганізацыйны  і 
 практычны ўнёсак у гэтую выключна патрэбную  
 справу.  І мы будзем пільнымі, каб заўсёды адбі- 
 вацца  ад  варожай навалы  -  як гэта рабілі нашы  
 славутыя  продкі.  
      Досыць слухаць пустабрэхаў!  
      Трэба рабіць справу! 
 
                                                  Мікола ЯЦКОЎ.  Самая патрэбная тэхніка... 

      Зыход... 

Аляксандр МІЛІНКЕВІЧ  і  Мікола ЯЦКОЎ 


